
NՀՀ/ԱՎ/517-12
	1. Նախագծի 1-ին կետի 3-րդ ենթակետում <<Սննդամթերքի անվտանգության ոլորտի ռիսկերի գնահատման և վերլուծության գիտական կենտրոն>> բառերը փոխարինել <<Սննդամթերքի անվտանգության պետական ծառայության ենթակայության Սննդամթերքի անվտանգության ոլորտի ռիսկերի գնահատման և վերլուծության գիտական կենտրոն>> բառերով.

2. Նախագծի 1-ին կետի 6-րդ ենթակետը խմբագրել այն իմաստով, որ գիտական կենտրոնը փորձաքննության ավարտից հետո 1 օրվա ընթացքում եզրակացությունը ներկայացնում է ՀՀ ԳՆ սննդամթերքի անվտանգության պետական ծառայություն (այսուհետ՝ ծառայություն), որը եզրակացությունն ստանալուց հետո 2 օրվա ընթացքում եզրակացությունը ներկայացնում է ՀՀ գյուղատնտեսության նախարարություն (այսուհետ՝ նախարարություն), քանի որ գիտական կենտրոնը ծառայության ենթակայության պետական ոչ առևտրային կազմակերպություն է.

3. Նախագծի 1-ին կետի 7-րդ ենթակետում հստակեցման կարիք ունի այն հանգամանքը, թե ինչպես է հայտատուն նախարարության որոշումից հետո եռօրյա ժամկետում պետական տուրք վճարելու, եթե խոսք չկա որոշման մասին նրան տեղեկացնելու մասին, ուստի անհրաժեշտ է նախատեսել, որ որոշման մասին նախարարությունը որոշակի սեղմ ժամկետում պետք է տեղեկացնի հայտաուին, որից հետո անհրաժեշտ է սահմանել նաև որոշակի ժամկետ պետական տուրքի անդորրագիրը նախարարություն ներկայացնելու համար, հակառակ դեպքում ստացվում է, որ հայտատուն կարող է իր ցանկությամբ անորոշ ժամկետով  հետաձգված  ներկայացնել պետական տուրքի վճարման անդորրագիրը և նախարարությունը ՀՀ կառավարության 2004 թվականի սեպտեմբերի 9-ի N 1335-Ն որոշման 1-ին հավելվածի 14-րդ կետով սահմանված որոշումը պետք է ընդունի դիմորդի քմահաճույքով պարտադրված ժամկետում.  


4. Նախագծի 1-ին կետի 8-րդ ենթակետում պարզ չէ խոսքը ինչի մասին է, քանի որ ՀՀ կառավարության 2004 թվականի սեպտեմբերի 9-ի N 1335-Ն որոշման 1-ին հավելվածի 16-րդ կետում <<գիտական կենտրոն>> բառեր չկան.
5. Նախագծի 1-ին կետի 9-րդ ենթակետով առաջարկվող՝

ա/ 17.1. կետում նախատեսել, որ առանց փորձաքննության գրանցելու մասին որոշումը նախարարությունը պետք է ընդունի ծառայության եզրակացության և առաջարկության հիման վրա, քանի որ հանրապետությունում անասնաբուժական կենսապատրաստուկների օգտագործման,  արդյունավետության, գրանցվածության, հիվանդությունների կանխարգելիչ և հարկադիր միջոցառումների, կենդանիների բուժման, անասնաբուժության բնագավառում օգտագործվող անասնաբուժական կենսապատրաստուկների ներմուծման, անասնաբուժական գործունեության վերաբերյալ անհրաժեշտ տեղեկատվություն կարող է տրամադրել պետական վերահսկողություն իրականացնելու իրավասություն ունեցող ծառայությունը, որն էլ նշված գործընթացների վերահսկողության արդյունքներով կարող  է ներկայացնել առաջարկություն և եզրակացություն տվյալ կենսապատրաստուկն առանց փորձաքննության գրանցելու վերաբերյալ.

բ/ 17.2. կետում հաշվի առնել, որ տվյալ պարագայում արդյոք ճիշտ է  գրանցել և պատվաստանյութերը և ախտորոշիչ միջոցները և շիճուկները, քանի որ առավել կարևոր է պատվաստանյութերի հարցը և այն էլ որոշ հիվանդությունների դեպքում, որոնց նկատմամբ հանրապետությունը անապահով է, հակառակ դեպքում ստացվում է, որ այս հիմքով հանապետությունում կարող են գրանցվել ԵՄ-ում կամ ԱՄՆ-ում գրանցված բոլոր կենսապատրաստուկները՝ առանց հաշվի առնելու դրանց ծագումը կամ պատրաստման տեխնոլոգիան կամ պատվաստանյութի տեսակը՝ կենդանի կամ ակտիվազրկված կամ կենդանի թուլացված հարուցիչներից պատրաստված: Առավել վտանգավոր և ռիսկային է հենց կենդանի և կենդանի թուլացված պատվաստանյութերի գրանցումը առանց փորձաքննության, այս դեպքում ճիշտ կլինի այդ պատվաստանյութերի գրանցումը, այսինքն` փաստացի հանրապետությունում օգտագործման թույլտվությունը, տալ առնվազն որևէ ալտերնատիվ ընթացակարգով՝ նկատի ունենալով որպես 1-ին դասի կենսաբանական վտանգավորության  մանրէական աճեցվածքների հանդեպ հանրապետության ազգային անվտանգության հատուկ ուշադրությունը և այդ հարցերի կարևորությունը.

գ/ 17.3. կետում հստակեցման կարիք ունի <<ցածր պահանջարկ ունեցող, սակայն կենսականորեն անհրաժեշտ>> ձևակերպումը, քանի որ պարզ չէ, որոնք են ցածր պահանջարկի հիմքերը կամ ինչ  չափորոշիչներով և ինչպես է այդպես որոշվելու: Անհասկանալի է նաև <<կամ օգնության կարգով տրամադրվող կամ աղետների, անասնահամաճարակների և արտակարգ այլ իրավիճակների դեպքում>> ձևակերպումը, քանի որ կարելի է ենթադրել, որ աղետների, անասնահամաճարակների և արտակարգ այլ իրավիճակների դեպքում միևնույնն է, խոսքը գնալու է օգնության մասին կամ աղետների կամ արտակարգ իրավիճակների դեպքում խոսքը հանրապետությունում առաջին անգամ օգտագործվող կենսապատրաստուկի մասին է: Առանց փորձաքննության գրանցելու մասին որոշումը նախարարությունը պետք է ընդունի ծառայության եզրակացության և առաջարկության հիման վրա, քանի որ հանրապետությունում անասնաբուժական կենսապատրաստուկների օգտագործման,  արդյունավետության, գրանցվածության, հիվանդությունների կանխարգելիչ և հարկադիր միջոցառումների, կենդանիների բուժման, անասնաբուժության բնագավառում օգտագործվող անասնաբուժական կենսապատրաստուկների ներմուծման, անասնաբուժական գործունեության վերաբերյալ անհրաժեշտ տեղեկատվություն կարող է տրամադրել պետական վերահսկողություն իրականացնելու իրավասություն ունեցող ծառայությունը, որն էլ նշված գործընթացների վերահսկողության արդյունքներով կարող է ներկայացնել առաջարկություն և եզրակացություն տվյալ կենսապատրաստուկի առանց փորձաքննության գրանցելու վերաբերյալ. 


6. Առաջարկում եմ վերանայել նաև ՀՀ կառավարության 2004 թվականի սեպտեմբերի 9-ի N 1335-Ն որոշման 1-ին հավելվածի 20-րդ կետը, քանի որ այն հակասում է ներկայացվող նախագծի 1-ին կետի 9-րդ ենթակետով առաջարկվող 17.3-րդ կետին: Բացի այդ, որոշման 20-րդ կետը վերանայել, քանի որ գիտական կենտրոնը չի կարող կատարել փորձաքննություն նախարարության կողմից տրվող պետական պատվերի սահմաններում, եթե այն նախարարության ենթակայության չէ, միևնույն ժամանակ պարզ  չէ, նախարարությունը ինչպես է փորձաքննություն պատվիրելու, եթե նախարարության  բյուջեով անասնաբուժական դեղամիջոցների փորձաքննության համար միջոցներ նախատեսված չեն.


7. Նախագծի 1-ին կետի 11-րդ ենթակետում նախատեսել, որ անհրաժեշտ է լրացում կատարել որոշման 1-ին հավելվածի 24-րդ կետի 2-րդ պարբերության բ/ ենթակետում՝ սահմանելով, որ գրանցման մերժման համար հիմք հանդիսանա ոչ միայն Կենդանիների առողջության համաշխարհային կազմակեպությունից ստացված, այլև տվյալ կենսապատրաստուկն արտադրողի կամ  օգտագործող երկրի իրավասու մարմնի կողմից օգտագործման ընթացքում վնասակար կամ անարդյունավետ ազդեցության մասին ստացված պաշտոնական տեղեկատվությունը. 

      8. Նախագծի 1-ին կետի 12-րդ ենթակետի ձևակերպումից հետևում է, որ ՀՀ կառավարության 2004 թվականի սեպտեմբերի 9-ի N 1335-Ն որոշման 1-ին հավելվածի 29-րդ կետով սահմանված բոլոր դեպքերում գրանցումն անվավեր ճանաչելու համար պետք է կատարվի փորձաքննություն, որը անիմաստ է, և պարզ չէ՝ ինչ միջոցների և ում հաշվին  պետք է կատարվի այդ փորձաքննությունը.

9. Առաջարկում եմ վերանայել նաև ՀՀ կառավարության 2004 թվականի սեպտեմբերի 9-ի N 1335-Ն որոշման 2-րդ հավելվածով սահմանված փորձաքննության վարձավճարների չափերը. եթե պատվաստանյութի անվտանգության և ստերիլության գնահատման  համար մեծ ֆինանսական միջոցներ չեն պահանջվում, ապա իմունածին ակտիվության համար պահանջվում են տվյալ պատվաստանյութի հակածնային ունակությունները և հետպատվաստային վարակամերժության տևողությունն ու լարվածությունը գնահատելու համար պահանջվող թեսթեր, ընկալունակ լաբորատոր կենդանիներ, այդ թվում՝ գյուղատնտեսական և ընտանի կենդանիներ, որի համար հավելվածով սահմանված 336 հազար դրամը բավարար չէ՝ նկատի ունենալով նաև 2004 թվականից մինչ օրս տեղի ունեցած գնաճ
	Ընդունվել է:
Չի ընդունվել:

Ընդունվել է:
Ընդունվել է:
Չի ընդունվել:
Ընդունվել է:
Ընդունվել է: 
Ընդունվել է:
Ընդունվել է:
Ընդունվել է:
Չի ընդունվել:

	Նախագծի 1-ին կետի 3-րդ ենթակետում կատարվել է փոփոխություն:
Անասնաբուժական     դեղամիջոցների գրանցման  ժամանակահատվածի 
կրճատման առումով 

նպատակահարմար է գիտական կենտրոնի 

կողմից եզրակացության անմիջապես նախարարություն

ներկայացնելը

Նախագծի 1-ին կետի 7-րդ ենթակետում կատարվել է փոփոխություն:
Նախագծի 1-ին կետի 8-րդ ենթակետում կատարվել է փոփոխություն:
Նշված ոլորտի քաղաքականությունը մշակում է ՀՀ գյուղատնտեսության նախարարությունը:
Նախագծի 1-ին կետի 9-րդ ենթակետում կատարվել է փոփոխություն:
Նախագծի 1-ին կետի 9-րդ ենթակետում կատարվել է փոփոխություն:
Նախագծի 1-ին կետի 11-րդ ենթակետում կատարվել է փոփոխություն:
Նախագծի 1-ին կետի 12-րդ ենթակետում կատարվել է փոփոխություն:
Նախագծի 1-ին կետի 13-րդ ենթակետում կատարվել է փոփոխություն:
ՀՀ գյուղատնտեսության նախարարության սննդամթերքի անվտանգության պետական ծառայության <<Սննդամթերքի անվտանգության ոլորտի ռիսկերի գնահատման  և վերլուծության գիտական          կենտրոն>> պետական ոչ առևտրային կազմակերպության կողմից հիմնավոր հաշվարկ չի ներկայացվել:

	           ՀՀ բնապահպանության նախարարություն

18.04.2012թ.

N 1/04.3/10632-12
	Առարկություններ և առաջարկություններ չկան
	
	

	ՀՀ ֆինանսների նախարարություն

23.04.2012թ.

N 1/4.3-2/5256-12
	 Անհրաժեշտ է նախագծի 1-ին կետի 8-րդ ենթակետում <<գիտական կենտրոն>> բառակապակցության փոխարեն գրել <<կազմակերպության>>: 


	Ընդունվել է:
	Նախագծի 1-ին կետի 8-րդ ենթակետում կատարվել է փոփոխություն:


	ՀՀ առողջապահության նախարարություն

02.05.2012թ.

N ՀՔ/04/4017-12
	Առարկություններ և առաջարկություններ չկան
	
	

	ՀՀ ԳՆ սննդամթերքի անվտանգության պետական ծառայություն

14.07.2012թ.

N Ե/4354-12
	1. նախագծի 1-ին կետի 6-րդ ենթակետում՝ 

ա) 11-րդ կետը խմբագրել այն իմաստով, որ փորձաքննության ավարտից հետո գիտական կենտրոնի եզրակացությունը ՀՀ ԳՆ սննդամթերքի անվտանգության պետական  ծառայությունը (այսուհետ՝ Ծառայություն) 2 օրվա ընթացքում ներկայացնում է ՀՀ գյուղատնտեսության նախարարություն (այսուհետ՝ Նախարարություն), քանի որ գիտական կենտրոնը Ծառայության ենթակայության պետական ոչ առևտրային կազմակերպություն է և իր գործունեության արդյունքները, նաև ցանկացած եզրակացություն պետք է տրամադրի Ծառայության միջոցով և գիտությամբ: 

բ) 12-րդ կետի ձևակերպումից ստացվում է, որ Նախարարության կողմից գրանցման 

մասին որոշման կայացումը կախված է հայտատուի կողմից պետական տուրքի 

վճարումից. հայտատուի կողմից իր ցանկությամբ անորոշ ժամկետով  հետաձգված 

 պետական տուրքի վճարման կամ վճարման անդորրագրի ուշ ներկայացնելու հետևանքով

 Նախարարությունը պետք է գրանցելու մասին որոշումը կայացնի հետաձգված, ինչը

 անթույլատրելի է: Նախարարությունը պարտավոր է գրանցման որոշումը կայացնել 

փորձաքննության եզրակացության ստացումից անմիջապես հետո, իսկ գրանցման 

հավաստագրի տրամադրումը կարող է կախված լինել պետական տուրքի մուծման

 ժամկետներից: Ուստի 12-րդ կետում անհրաժեշտ է հանել <<հայտատուի կողմից պետական տուրքի սահմանված կարգով և չափով վճարումից հետո>> բառերը.
	Չի ընդունվել:

Չի ընդունվել:
	Նշված ոլորտի քաղաքականությունը մշակում է ՀՀ գյուղատնտեսության նախարարությունը:

Գրանցումից հետո դեղամիջոցը ընդգրկվում է  գրանցված դեղամիջոցների ցանկում, որից հետո ցանկացած անձ կարող է ներմուծել ապահովելով պետական  տուրքի վճարումը: Հակառակ դեպքում կվտանգվի պետական տուրքի վճարման գործը:

	
	2. ՀՀ կառավարության 2004 թվականի սեպտեմբերի 9-ի N 1335-Ն որոշման և որոշման

 հավելվածով սահմանված կարգի վերնագրերում և կարգի 1-ին կետում 

<<կենսապատվաստուկներ>> բառը և նրա հոլովաձևերը փոխարինել 

<<պատվաստանյութեր>> բառով  և դրա հոլովաձևերով, քանի որ 

<<կենսապատվաստուկ>> բառ հայերենում չկա, տվյալ դեպքում խոսքը

 պատվաստանյութի մասին է: Ցանկության դեպքում կարելի է օգտագործել

 <<կենսապատրաստուկ>> բառը, որը ներառում է պատվաստանյութերը, շիճուկները 

և ախտորոշիչ միջոցները.


	Ընդունվել է:
	Վերնագրում, որոշման, N1 և N2 հավելվածներում <<կենսապատվաստուկներ>> բառը փոխվել է  <<պատվաստանյութեր>> բառով և դրա համապատասխան  հոլովաձևերով:

	
	3. ՀՀ կառավարության 2004 թվականի սեպտեմբերի 9-ի N 1335-Ն որոշման 1-ին հավելվածի 14-րդ կետում կատարել փոփոխություն՝ նախատեսելով պետական տուրքի վճարման կամ  պետական տուրքի անդորրագրի ներկայացման հստակ ժամկետ, քանի որ հակառակ դեպքում ստացվում է, որ հայտատուն կարող է իր ցանկությամբ անորոշ ժամկետով  հետաձգված  ներկայացնել պետական տուրքի վճարման անդորրագիրը և Նախարարությունը ՀՀ կառավարության 2004 թվականի սեպտեմբերի 9-ի N 1335-Ն որոշման 1-ին հավելվածի 14-րդ կետով սահմանված որոշումը՝ գրանցման հավաստագիրը  կտրամադրի ավելի ուշ, ինչի հետևանքով գրանցման և գրանցման հավաստագրի տրման, ինչպես նաև հավաստագրի գործողության ժամկետները չեն համապատասխանի:
	Չի ընդունվել:
	Սույն իրավական ակտով տնտեսավարող ֆիզիկական կամ իրավաբանական անձանց համար նշված  պարտավորություններ սահմանված չեն:

	
	4. նախագծի 1-ին կետի 8-րդ ենթակետը պարզաբանման կարիք ունի, քանի որ արդեն գրանցված դեղամիջոցի վերաձևակերպումը պետք է կատարվի միայն հայտատուի պահանջով: Նախարարության կողմից վերաձևակերպման պահանջ կարող է դրվել միայն օգնության կարգով տրամադրված և գրանցված դեղամիջոցների նկատմամբ, որի անհրաժեշտությունը չկա, քանի որ կարգով նախատեսվում է այդ դեղամիջոցների գրանցումը առանց փորձաքննության: Ուստի անհրաժեշտ է 1-ին կետի 8-րդ ենթակետը հանել:
	Ընդունվել է:
	Նախագծի 1-ին կետի 8-րդ ենթակետում լրացվել է <<կատարվում է գրանցում և>> բառերը:

	
	5. նախագծում սահմանված այն կետերը, որոնք նախատեսում են առանց փորձաքննության գրանցման դրույթներ, խմբագրել այն սկզբունքից ելնելով, որ անասնաբուժության բնագավառում օգտագործվող դեղամիջոցների գրանցման, օգտագործման,  արդյունավետության, հիվանդությունների կանխարգելիչ և հարկադիր միջոցառումների, կենդանիների բուժման, անասնաբուժական կենսապատրաստուկների ներմուծման, անասնաբուժական գործունեության վերաբերյալ բոլոր օրենսդրական նախաձեռնությունները պետք է կատարվեն անասնաբուժության բնագավառում ՀՀ կառավարության լիազորած պետական մարմնի համաձայնությամբ և գիտությամբ: ՀՀ կառավարության 2010 թվականի դեկտեմբերի 30-ի N 1731-Ն որոշմամբ կառավարության լիազորած պետական մարմինը անասնաբուժության բնագավառում Ծառայությունն է, ուստի նախագծում հստակ սահմանել, որ առանց փորձաքննության գրանցումը կատարվում և Նախարարության կողմից այդ որոշումը ընդունվում է այդ բնագավառի պետական վերահսկողության համար պատասխանատու Ծառայության եզրակացության և առաջարկության հիման վրա:
	Չի ընդունվել:
	Նշված ոլորտի քաղաքականությունը մշակում է ՀՀ գյուղատնտեսության նախարարությունը:

	
	6. նախագծի 1-ին կետի 9-րդ ենթակետով առաջարկվող՝
ա) 17.1-րդ կետի ձևակերպումից ստացվում է, որ ցանկացած ժամանակ, օրինակ՝ 2015 կամ 2020 թվականներին էլ վերջին 5 տարիների ընթացքում հանրապետությունում չգիտես ում կողմից, ինչ ծավալներով ու նպատակով և որտեղ օգտագործված, ինչպես նաև չգրանցված բոլոր կենսապատրաստուկները՝ պատվաստանյութերը, հակածիններն ու շիճուկները կարող են գրանցվել: Այնինչ, այս կետի իմաստը և նպատակը պետք է լինի պետական միջոցառումների շրջանակներում մինչև 2011 թվականը օգտագործված այն պատվաստանյութերի, շիճուկների և հակածինների գրանցումը, որոնք մինչ օրս ինչ-ինչ պատճառներով չեն գրանցվել և դեռևս օգտագործվում են պետական անասնահամաճարակային միջոցառումների կատարման համար: Հաշվի առնելով նշվածը՝ 17.1-րդ կետը շարադրել հետևյալ բովանդակությամբ.

<<17.1 Հանրապետությունում անասնահամաճարակային պետական  միջոցառումների շրջանակներում վերջին 5 տարիների ընթացքում Հայաստանի Հանրապետությունում օգտագործված, կենդանիների շրջանում զգալի բացասական հետևանքներ ու հիվանդությունների բռնկումներ չառաջացրած ու մինչ 2012 թվականը դեռևս չգրանցված  անասնաբուժական դեղամիջոցները գրանցվում են առանց փորձաքննության՝ Ծառայության եզրակացության և առաջարկության հիման վրա:՚>>:

բ) 17.2-րդ կետում  պարզ չէ՝ ինչու և ինչ նպատակով է նման ձևակերպումը տրվել, ստացվում է, որ բոլոր դեպքերում՝ օրինակ պետական կարիքների կամ առաջին անգամ օգտագործվելու համար կամ այլ դեպքերում փորձաքննություն պետք չէ, որը սխալ է: Առավել վտանգավոր և ռիսկային է հենց կենդանի և կենդանի թուլացված պատվաստանյութերի գրանցումը առանց փորձաքննության, ուստի անհրաժեշտ է բացառել այդ պատվաստանյութերի գրանցումը, այսինքն, փաստացի հանրապետությունում օգտագործման թույլտվությունը՝ առանց փորձաքննության: Ուստի  անհրաժեշտ է կամ <<գրանցված>> բառից հետո լրացնել <<և պետության կողմից իրականացվող հակաանասնահամաճարակային միջոցառումների համար պահանջվող>> բառերը կամ <<գրանցված>> բառից հետո լրացնել <<հանրապետությունում առաջին անգամ օգտագործվող՝ բացառությամբ կենդանի և կենդանի թուլացված հարուցիչներից կամ նրանց տարատեսակներից պատրաստված պատվաստանյութերի>> բառերը,

       գ) 17.3-րդ կետում պարզ չէ <<սահմանափակ օգտագործվող>> բառակապակցությունը, օգտագործման սամանափակումները կարգավորվում են տվյալ դեղամիջոցի օգտագործման հրահանգով, իսկ, եթե  դա ունի օգտագործման ծավալների կամ քանակության հարց, ապա հարկավոր է հենց այդպես էլ ձևակերպել: Նույնը վերաբերում է <<նվազ պահանջարկին>>, որից պարզ չէ` ում կողմից և ինչ չափանիշներով է որոշվում պահանջարկը, որ սահմանվել է նվազ պահանջարկ: Ձևակերպումից պարզ է, որ մի դեպքում խոսքը օգնության մասին է, սակայն պարզ չէ աղետների, անասնահամաճարակների և արտակարգ այլ իրավիճակների դեպքում ինչ նպատակ է հետապնդում առանց փորձաքննության գրանցումը: Եթե աղետի կամ այլ արտակարգ իրավիճակի դեպքում էլ խոսքը օգնության մասին է, ապա պետք է պարզ և հստակ սահմանել օգնությունը որ դեպքերում և ինչ նպատակով է տրվում կամ էլ կարելի է ընդունել, որ խոսքը օգնության կարգով տրման և աղետների դեպքում պետության կողմից որոշ անասնաբուժական դեղամիջոցներ հրատապ ձեռքբերելու  մասին է:  Բացի այդ,  եթե խոսքը օգնության կամ աղետների կամ այլ արտակարգ իրավիճակների մասին է, ապա տրամաբանական չէ յուրաքանչյուր տարի հստակ ժամանակահատվածում ցանկ ներկայացնել, քանի որ հնարավոր չէ հստակ կանխատեսել կամ իմանալ աղետի կամ համաճարակի կամ այլ արտակարգ իրավիճակի կամ օգնության մասին: Հաշվի առնելով՝  իրավիճակի և հնարավոր զարգացումների ընթացքը և կետով նշված հիմնավորումները դեղամիջոցների գրանցման վերաբերյալ առաջարկությունը կամ եզրակացությունը  Նախարարությանը պետք է տրամադրի Ծառայությունը՝ ըստ անհրաժեշտության:  Ուստի անհրաժեշտ է հենց այդ կերպ էլ հստակ ձևակերպել և 17.3-րդ կետը շարադրել հետևյալ բովանդակությամբ.

<<17.3 Որպես օգնություն տրամադրվող կամ աղետների, անասնահամաճարակների և արտակարգ այլ իրավիճակների դեպքում ձեռքբերվող կենսականորեն անհրաժեշտ դեղամիջոցների պետական գրանցումը կատարվում է առանց փորձաքննության: Այդ դեղամիջոցների գրանցման վերաբերյալ առաջարկությունը կամ եզրակացությունը Ծառայությունը տրամադրում է Նախարարությանը՝ ըստ իրավիճակային անհրաժեշտության:>>:


	Ընդունվել է մասամբ:

Ընդունվել է:

Ընդունվել է:


	Նախագծի 1-ին կետի 10-րդ <<նախկին 9-րդ>> ենթակետում կատարվել է փոփոխություններ: 

Նախագծի 1-ին կետի 10-րդ <<նախկին 9-րդ>> ենթակետում կատարվել է փոփոխություն:

Նախագծի 1-ին կետի 10-րդ <<նախկին 9-րդ>> ենթակետում կատարվել է փոփոխություն:

	ՀՀ 

արդարադատության 

նախարարություն

22.06.2012թ.

	1. Որոշման նախագիծը (այսուհետ՝ նախագիծ) համապատասխանում է Հայաստանի Հանրապետության Սահմանադրությանը:


2. Նախագիծը համապատասխանում է հավասար և ավելի բարձր իրավաբանական ուժ ունեցող իրավական այլ ակտերի դրույթներին:
     3. Իրավական ակտում համապատասխան փոփոխություններ և լրացումներ կատարելու անհրաժեշտությունն առկա է:

4. Նախագծում իրավական այլ ակտերի նորմերի անհարկի կրկնություններ առկա չեն:
5. Նախագծում անհրաժեշտ բոլոր հարցերը կարգավորված են: 

6. Նախագծում առկա են հստակեցման կարիք ունեցող դրույթներ: Այսպես` 

 նախագծի 1-ին կետի 9-րդ ենթակետով լրացվող 17.3 կետով նախատեսված են դրույթներ, որոնց համաձայն` սննդամթերքի անվտանգության պետական ծառայությունը կենսաբանորեն անհրաժեշտ անասնաբուժական դեղամիջոցների ցանկը նախարարություն է ներկայացնում յուրաքանչյուր տարվա տարեսկզբին: Այդ առումով գտնում ենք, որ նման ժամկետն անորոշ է և հստակեցման կարիք ունի` հիմք ընդունելով  «Իրավական ակտերի մասին» ՀՀ օրենքի 82-րդ հոդվածի պահանջները: 

7. Նախագիծն իր մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետի ենթակետերով նախատեսված որևէ կոռուպցիոն գործոն չի պարունակում:
8. Օրենսդրական տեխնիկայի կանոնները մասամբ պահպանված չեն: Այսպես`

 1) Նախագծի նախաբանում անհրաժեշտ է հղում կատարել այն հիմնական իրավական ակտին, որով ՀՀ կառավարությունը լիազորվել է ընդունելու հիշյալ որոշումը, մասնավորապես` «Դեղերի մասին» ՀՀ օրենքին:

2) Նախագծի 1-ին կետի 4-րդ և 5-րդ ենթակետերով նախատեսվող դրույթներն անհրաժեշտ է միավորել մեկ ենթակետում, քանի որ դրանցով նախատեսվող փոփոխությունները վերաբերում են ՀՀ կառավարության 2004թ սեպտեմբերի 9-ի N 1335-Ն որոշման N 1 հավելվածի միևնույն` 8-րդ կետին: 

3) Նախագծի 1-ին կետի 5-րդ ենթակետի ա. պարբերությունից անհրաժեշտ է հանել «հետևյալ բովանդակությամբ» բառերը` նկատի ունենալով «Իրավական ակտերի մասին» ՀՀ օրենքի 70-րդ հոդվածի 2-րդ մասի պահանջները: Նույնը վերաբերում է նաև 1-ին կետի 6-րդ ենթակետին:

4) Նախագծի 1-ին կետի 9-րդ ենթակետով լրացվող 17.2 կետում «երկրի գրանցման հավաստագրի» բառերը փոխարինել «երկրի պետական իրավասու մարմնի կողմից տրված գրանցումը հավաստող փաստաթղթի» բառերով:

       5) Նախագծի 1-ին կետի 12-րդ ենթակետի գ. պարբերությունում նշված «2-րդ պարբերության «ա» կետից» բառերը փոխարինել «ա) ենթակետից»  բառերով` հաշվի առնելով «Իրավական ակտերի մասին» ՀՀ օրենքի 41-րդ հոդվածի 4-րդ մասի պահանջները: Նույնը վերաբերում է նաև դ. պարբերության «2-րդ պարբերության «բ» կետից» բառերին: 
6) Նախագծի 1-ին կետի 12-րդ ենթակետի գ. պարբերությունում «ավելացնել» բառը փոխարինել «լրացնել» բառով` նկատի ունենալով «Իրավական ակտերի մասին» ՀՀ օրենքի 70-րդ հոդվածի 3-րդ մասի պահանջները: 

9. Նախագիծն անհրաժեշտ է համապատասխանեցնել սույն եզրակացության 6-րդ և 8-րդ կետերի պահանջներին: 


	Ընդունվել է:

Ընդունվել է:

Չի ընդունվել:

Ընդունվել է:

Ընդունվել է:

Ընդունվել է:

Ընդունվել է:

Ընդունվել:

	Նախագծի 1-ին կետի 10-րդ <<նախկին 9-րդ>> ենթակետի 3-րդ պարբերությունում կատարվել է փոփոխություն:

Նախագծի նախաբանում կատարվել է փոփոխություն:

1-ին կետի 4-րդ ենթակետը վերաբերում է ոչ միայն 8-րդ կետին, այլև ամբողջ տեքստին:

Նախագծի 1-ին կետի 5-րդ և 6-րդ ենթակետերում կատարվել են փոփոխություն:

Նախագծի 1-ին կետի 9-րդ ենթակետում կատարվել է փոփոխություն:
Նախագծի 1-ին կետի 12-րդ ենթակետի գ. պարբերությունում կատարվել է փոփոխություն:
Նախագծի 1-ին կետի 12-րդ ենթակետի գ. պարբերությունում կատարվել է փոփոխություն:
Կատարվել է փոփոխություն նախագծի համապատասխան կետերում:








